Cooperl : enklask
war un embregerezh
pemoc’h ramzel -

Pell-mat eo Cooperl hiriv an deiz diouzh an hini bet savet e 1964
e Lambaol, pa ne oa da gentan penn ken met ur strolladig 25 saver
moc’h. Deuet eo da vezaii ur gompagnunezh etrevroadel, ur gevelouri
a gaver enni 83 kevredad, en o fezh pe evit darn outo, un dek bennak
diouto en estrenvro.

Abaoe m'eo bet savet ar gevelouri eo kresket he levezon war holl
dachennou ar sevel moc’h, eus an tiez lazhaih moc’h d’ar savaduriou,
hep disonjal ar fardan boued evit al loened pe ar salezonou.

Evit meur a saver loened, pe a-fed etik, pe a-fed o gwenneien, ne ga-
vont ket o c’hont ken. Padal, kuitaat ur gevelouri n'eo ket un dra aes
d’'ober... Nebeutoc’h c’hoazh pa gomzer eus ar C’hooperl.

Cooperl : enklask war un
embregerezh pemoc’h ramzel

Enklast embannet e miz Du 2023

ell-mat eo Cooperl hiriv an deiz diouzh an hini bet savet e 1964 e Lambaol, pa
ne oa da gentafi penn ken met ur strolladig 25 saver moc’h. Deuet eo da vezari
ur gompagnunezh etrevroadel, ur gevelouri a gaver enni 83 kevredad, en o fezh
pe evit darn outo, un dek bennak diouto en estrenvro.

Abaoe m'eo bet savet ar gevelouri eo kresket he levezon war holl dachennou ar sevel
moc’h, eus an tiez lazhaf moc’h d’ar savaduriou, hep disofjal ar fardain boued evit al
loened pe ar salezonou.

Ha nevez zo eo aet betek postan hec’h arc’hant war dachennou un tamm mat pelloc’h
eget ar sevel moch, pezh n'eus lakaet saverien-moc’h zo, izili ar C’hooperl, da sevel
bec’h enno. Ha seul vuian a-se p'eman ar gevelouri o treuziih mareou gwallamzer eko-
nomikel, gant divigadou ( pe koll arc’hant) uhel a-walc’h diouzh un tu, hag adframmar e
greizenn salezonou diouzh un tun all. Ha neuze, evit kempouezan ar c’holl e c’houlenn
ar C’hooperl skoazell ar saverien moc’h, en ur izelaat priz prenai ar moc’h, ur priz kin-
niget a chom dindan hini ar marc’had, met ivez en ur astenn an termenou paear, pe dre
redian ar saverien moc’h da fiziaf ul lodenn eus gopr o gwerzh war gontou ar gevelouri.

Entuall d’ar rediou-se war ar priziot ez eus bet lakaet un toullad mat arediou all evit ar
saverienizili ar Chooperl : pe a-fed savaduriou, boued, prederiot ar medisined-loened,
meran an distaolioU, kazi pep tra a vez didan e evezh, ha mat evit gounidotu ar C’hoop.
Evit meur a saver loened, pe a-fed etik, pe a-fed o gwenneien, ne gavont ket o c’hont
ken. Padal, kuitaat ur gevelouri n'eo ket un dra aes d'ober... Nebeutoc’h c’hoazh pa
gomzer eus ar Chooperl.
Tremenet tro-spered an enframman en tu all d’ar roudenn gant un doare nevez : deuet
eo ar gevelouri perc’hennwar seizh atant, dreist-holl evit diorren an enklaskot genetek
gant e gevredad « Nucleus ».

Ivan Logvenoff ha Kristen Falc’hon

Piv eo Splann !

Splann ! a zo ur gevredigezh (mod lezenn 1901) a zo he fal dezhi kas da benn
enklaskou-kazetennif poellek evit an dud e Breizh hag ar bed, e galleg ha
brezhoneg. E Bro-Dreger, e Gwengamp, emafi staliet. A-drugarez da zonezonou
an dud e c’hall Splann ! Gopran kazetennerien da labourat war an hir-dermen
hag embann enklaskou war e lec’hienn internet hag e lizher-kelaouif. :

LODENN 1

Miz Here 2023. Prederiet eo un toullad eus saverien moc’h ar
C’hooperl ouzh mont en-dro o c’hevelouri. Boued, louzou evit al
loened, gouennol moc’h : gant brasai kevelouri sevel moc’h ar
Frais e vez lakaet da rediou an darn vras eus an dibabou teknikel.
Daoust d’ar goulennou groiis-se, ha da briz ar c’hilo kig-moch paeet
dindan priz ar marc’had, ral eo ar re a gred uhelaat o mouezh evit
embann o sofijou enep.

LODENN 2
UR C’HOANT KRESKIN DIWAR GOUST

En tu all d’an daou di salezonou bet serret, bilafisou diwezhan
kontou ar C’hooperl ha meur a lizher diabarzh a ziskouez splann
diaesteriou ekonomikel meur oberour pennafi ar sevel moc’h er
Frais. Hervez an desaverien hag an arbennigourien ez eo disoc’h
ugent vloaz postaduriou arc’hant e-barzh obererezhiou pelloc’h-
pellai diouzh ar produiout labour-douar. En ur framm a ro da welet
un identelezh kevelouri, abaoe 40 vloaz n'eus ken met ur familh zo
bet e penn ar jeu evit e gas d’'ur vent bras-meurbet.

LODENN 3

GANT AR C,HOOPERL ......................................... page 27

Diwar an teuliadou hag a oa bet fiziet ennomp ez eo sklaer eo ar
C’hooperl perc’henn war seizh atant, penn-da-benn pe evit ul
lodenn diouto : un atant arnodifi, daou atant sevel saout ha pevar
atant sevel moc’h gouestlet d’ar genetek moc’h Nucleus.



Boest du

E-doug an enklask-mai hon eus bet tro da gas un tregont bennak a bennadou-kaoz,
ur pemzek bennak diouto gant desaverien moc’h, pe gant tud bet oc’h

Ober ar vicher, izili ar C’hooperl evit lod outo. Etre miz Ebrel ha miz Du 2023 eo bet
kaset ar pennadou-kaoz-se da benn, pe dre bellgomz, pe en atantou. Meur a wech
eo aet aozerien ar pennad-man da Lambaol hag en trowardroiou evit gellet kas ar
pennadou-kaoz en-dro.

Diwar an 20 desaver moc’h bet tizhet eo bet asantet gant 14 outo respont deomp,
met dindan guzh bepred, war-bouez ur saver moc’h hag ur merour eus ar C’hooperl.
Gellet hon eus bet kaozeal ivez gant pemp den, micherourien pe bet micherourien e
labouradeg Lambaol hag e lec’hiou all perc’hennet gant ar C’hooperl. M’eo bet asan-
tet gant lod eus ar sindikalourien toullaii kaozganeomp ez eo gant ma c’hellent chom
dindan guzh, re all o doa nac’het diganeomp gellet komz diwar-benn an doareou la-
bour en o labouradeg. Un diouer a sklaerder a ziskouez splann pelec’h eo erru an di-
vizou sokial e diabarzh an embregerezh..

Evit gellet kaout resisaduriou diwar-benn an elfennou bet diskoachet ganeomp
e-doug hon enklask hon eus bet goulennet kaout tro da gomz gant meur a hini, me-
rourien ar C’hooperl, prezidant kozh ar gevelouri, hag ar renerezh. N'eus ket fellet da
rener ar gevelouri, Emmanuel Commault, eskemm ganeomp dre bellgomz. P’eo bet
pedet dre vail renerezh ar c’hehentifi he deus kaset ac’hanomp war-zu he danevell
vloaziek RSE, hep reiit tamm resisadur war hon goulennou difer.

Dont arasifrou disoc’hou ar c’hevredadou diwar meur a gont sokial ha diwar gontou
startaet ar gevelouri hon oa bet dindan stumm ur Pdf evit ar bloavezhiou 2020 da
2023. Kartenn an is-gevredadou zo bet renablet diwar an elfennou bet daspugnet e
diabarzh ar c’hontou-se, ha dre-se n’heller ket lakaat war-wel ar prenadennou zo bet
kaset da benn nevez zo. Ez-ofisiel ec’h embann ar gevelouri e vefe 83 is-gevredad en
holl.

Diazezet eo bet sifrou I'EBE ar broduerien moc’h diwar diaz roadennou ar Memento
avez embannet bep bloaz gant Ministrerezh al Labour-douar, diwar gontou al labou-
rerien-douar o-unan.

Deuet eo an holl roadennou diwar-benn ar prenai atantou zo bet tennet diwar un
dielfennadur eus ar c’hontou-se, ha diwar an teuliadou melestradurel a c’heller kaout
diwar-benn an atantou-se...

Heulit ac’hanomp war ar rouedadou sokial

(v 0 (in)

@Splannenquetes  @Splannenquetes Splann lanceur @Splannenquetes Splann
d’enquétes



LODENN 1

UN TOULLBAC’H ALAOURET

EVIT AR SAVERIEN MOC’H

Miz Here 2023. Prederiet eo un toullad eus saverien moc’h ar C’hooperl
ouzh mont en-dro o c’hevelouri. Boued, louzou evit al loened, gouennou
moc’h : gant brasaii kevelouri sevel moc’h ar Fraiis e vez lakaet da rediou
an darn vras eus an dibabou teknikel. Daoust d’ar goulennou groiis-se, ha
da briz ar c’hilo kig-moch paeet dindan priz ar marc’had, ral eo ar re a gred
uhelaat o mouezh evit embann o soiijou enep.

) Saverien moc’h paeet dindan feur marc’had ar moc’h
e Breizh.

)} Rediou kevratel gant rediou strishoc’h-strishan evit
mad ar framm pa n'eo ket evit hini ar saverien loened.

) Ur mont-en-dro gouzafvet evel unan « aotrouniel »
ha n'eo ket « kevelourel ».



wall deuc’h an aergelc’h e
sal an ehanou en atant se-
vel moc’h tost da Lambaol,
an deiz-se eus dibenn miz
Gwengolo. Sebezet eo Sylvain! pa zis-
koach war skramm e urzhiataer ar priz
kinniget gant ar C’hooperl evit e voc'h:
« 1,85 € dre ar c’hilo, da ldret eo 11 san-
tim nebeutoc’h eget marc’had ar moc’h
e Breizh. Gra ar jedadenn da-unan hag e
weli pegement a vanko din ! »
Gwall zister e seblant ar sasmmad dre ar
c’hilo. Met pa vez 300 gwiz o produiii
tamm-pe-damm 175 pemoc’h tost da
gant kilo bep sizhun, pezh a vank en e
chakod n'eo netra dindan 7.000 € evit
ur miz ! Biskoazh kement all, pa ouezer
eman ar gevelouri e penn marc’had ar
moc’h er Fraiis, gant tro 5 M a voc’h
lazhet bep bloaz, 2.300 saver moc’h
ezel eus ar gevelouri ha 7.000 impli-
jad : « Fougeet eo ar C’hooperl evit bezan
er penn a-raok, ha padal n'eo ket gouest
da vont a-skouer gant priz ar re all ! Evel
pa vefes paeet dindan ar Smic », eme ur
saver moc’h all, hegaset.
Poan zo gant an daou saver loened
kompren petra zo kaoz ma ne ya ket
ken priziou ar C’hooperl a-rez gant re
varc’had dave Plevin, an hini bet sa-
vet e 1962. E-kreiz Marc’had ar Moc’h
e Breizh (MPB), ar werzh diouzh ar
c’hresk a vez da Lun ha da Yaou. Un
dave evit peurrest ar Frais eo di-
soc’hou ar werzh. Ha koulskoude,

dindan renerezh Emmanuel Commault
eo bet divizet gant ar C’hooperl kui-
taat ar MBP e 20152, pa sofije dezho
e veze lakaet en arvar ar marc’had
ezporzhian, abalamour da briz ar c’hilo
kig moc’h, re uhel d’'o meno. Hag abaoe
e vez paeet ar saverien moc’h hervez
ar priziot embannet gant ar C’hooperl.
Kenderc’hel a rae da brenai miliadou
a voc’h bep sizhun memestra, betek
miz Here 2023, p’'eo bet divizet gant ar
C’hooperl chom a-sav penn-da-benn
gant ar prenafi moc’h.

UN DOARE PAEAN
GWALL LUZIET

Disklerian a ra ar Chooperl ez
eo marc’hadmatoc’h ar servijou
dreistwerzhad (pe « talvoudegezh
ouzhpenn ») hag ar sistem arc’ho-
prou fakturennet ganto, pezh a zo un
avafs evit ar saverien loened. « Ret eo
bezan pizh oc’h ober e gontou e dibenn
ar bloaz », a bouez da skouer Didier
Lucas, saver loened ha prezidant
Kambr Labour-douar Breizh, ezel eus
ar C’hooperl ivez. Hervez ur sifr bet
diazezet gant prizachourien ar burev
CerFrance® ha diskoachet da gefver
emvod-meur ar gevelouri e 2022,
« degaset e vez ur gounidegezh a 410€
ouzhpenn keidenn ar Frans evit pep gwiz
en un atant sevel moc’h ».

Goude bezai bet o selaou meur a sa-
ver moc’h ezel eus ar C’hooperl ez eus

1] Pavez tud gant un anv bihan hepken e talv eo bet chefichet an anv.
2] « Crise porcine : la Cooperl ne sera pas présente a la prochaine cotation a Plérin » T.P. Gant an AFP,

France 3 Breizh, miz Eost 2015

3] « Confrontée a des inflations majeures, Cooperl garde le cap » CerFrance, Emvod meur ar

C’hooperl, 2022

Gall a ra an desaverien moc'h gounit arc’hant dre an dreistwerzhadou (pe plus-value e galleg).

bet kadarnaet deomp n’emaint ket
pell diouzh priz marc’had ar moc’h e
Breizh, ha se a-drugarez d’ar sistem
dreistwerzhad. Evit bezai resis, an
darn vras eus an dreistwerzhad zo
e-liamm gant feur kigennou an tam-
mou-kig (TMP). Da laret eo e-liamm
gant kalite ar c’hig, dre un istimadur a
vez kaset da benn gant an tiez-lazhan
chatal. Pa vez tizhet 61 % TMP gant
ar c’hig degaset gant saverien zo e
c’hellont neuze pakafi betek 17 san-
tim ouzhpenn dre gilo, un doare da
gempouezain mat a-walc’h an digresk
ordin war ar priz diazez. Ha pa vez
prenet gant ar saverien loened ar

boued chatal Cooperl, pe pa sentont
ouzh kaier kargou diabarzh a-fed kig
hep bevastaleriol (antibiotik), war ar
pared nann-spazhet e c’hell ar geve-
louri aotrean betek 6 santim dre gilo
ouzhpenn en holl d’an holl.

UR PRIZDIAZEZ
HARPET GANT AN FNSEA

Sistem an dreistwerzhad (pe « talvou-
degezh ouzhpenn ») zo degemeret ingal
a-walc’h e bed al labour-douar, e metou
an tiez lazhan chatal hag an treuzfur-
merien kig. Evit pezh a sell ouzh ar feur
kigennou e vez embannet da skouer
gant marc’had ar moc’h e Breizh e vez

SISTEm ENFRAMMADVR
AR C'HOOPERL

EQUIPEMENTS

EMPREGEREZH DA SEVEL SAVAPVRIOU
EvIT DESEVEL LOENED

Cooperl

VIAMDES

PEVAR LAZHTI

VZINOU SALEZON (BROCELIANDE,
MADRANGE, LA LAMPAVLAISE DE
SALAISON, MONTAGNE NOIRE, PAUL
PREPAVLT)

+ ” & farmapro

LOUZOU EvIT AL LOENED

Cooperl

METANIZERIOU

Setu penaos e ya en dro ar sistem enframman (intégration e galleg) evit desaverien ar C'hooperl.

roet ez-ofisiel etre 4 ha 16 santim
ouzhpenn?* evit un TMP etre 57 % ha
63 %. Gant ar gevelouri Porc Armor®
e vez kinniget betek un arc’hopr eus
8,5 santim dre gilo zoken, evit loened
n'int ket bet desavet gant bevastale-
riot. Estreget gant ar C’hooperl e vez
roet arc’hoprou neuze.

« Pezh a gont eo ar priz diazez. Normal
eo e vefe paeet gant ar filierennoti un dra
bennak ouzhpenn evit ar saverien chatal a
ra strivoli ouzhpenn ivez », eme Francois

Valy prezidant kevread broadel ar sevel
moc’h (FNP), ur gevredigezh ispisializet
e diabarzh an FNSEA. « Pezh zo, kement
a gargou e kement a gaierou, kollet-mik
omp : ezhomm bras hon eus e vefe ur priz
diazez reizh », a ouzhpenn Yann.

Gant ar sistem dreistwerzhad e vez
broudet ar saverien moc’h da asantin
ouzh an enframmarn (pe intégration e
galleg), da laret eo da vezai muioc’h-
mui e dalc’h o c’hevelouri. Yann ma vez
displeget gant Yann : « Ma fell dit tapout

4] « La grille de rémunération en fonction du TMP » Marc’had moc’h Breizh, lec’hienn internet bet

lennet d’ar 5 a viz Meurzh 2024.

5] « 90 % de leurs porcs dans la filiére « sans antibiotiques » », Paysan breton, lec’hienn internet Porc

Armor, miz Gouere 2020

Faustine Sternberg, Splann!



an dreist-gwerzhadou diwar-benn ar
bevastaleriot hag aezamant al loened
(chom hep spazhafi ar moc’h bihan
NGAS), ha kaout gounidot an abretari
ar gwella, ret-mat eo dit tapout ar
boued chatal hag al louzou digant ar
C’hooperl. »

SAVERIEN MOC’H EREET

« Ur sistem enframman ha ne ldr
ket ez eo, setu ar Chooperl e gwi-
rionez », a zispleg Sylvain, saver
moc’h an Aodou-an-Arvor hag ezel
eus ar C’hooperl abaoe dek vloaz
a-boan. An enframmai (pe intégra-
tion e galleg) - ur ger n’heller ldret war
porzh an atantou - a dalvez e eus ur
gevrat etre ur saver loened hag e ge-
velouri, ha dre-se eo engouestlet an
desaver da zoujafi ouzh ar reolennou
diwar-benn ar mod da veran ar magan
loened, ar pourchas doareou produii
pe c’hoazh gwerzh an danveziolu ao-
zet. « Nomp ket mestr ba’r gér ken gant

——— T

Kinnig a ra ar C’hooperl
gwerzhan boued evit al
loened. Ha gant-se e vez
graet kalz arc’hant gant
ar gevelouri.

oL TS T

« Eus pro-
duin moc’h
da broduin
magadur
ar moc’h. »

ar c’hevratol-se », emezan, keuz en e
vouezh. Ur santimant bezai rediet
evit pep dibab teknikel, setu pezh a
zeu en-dro e komzou meur a zesaver
hon eus bet tro da atersin. « Laouen
‘vefen kaout muioc’h a frankiz », a lar
deomp Ewen ivez.

Evit bezaf resis, rankout ara pep desa-
ver ezel eus ar C’hooperl sinai ur ge-
vrat pourchas boued evit pemp bloaz,

E 2012 eo bet kinniget gant ar C’hooperl chom hep spazhan ar moc’'h. Nebeutoc'h a labour a zo evit al

labourerien-douar.

gant kaierou kargou resis : moc’h sa-
vet hep bevastaleriou adalek o gane-
digezh ha betek o 42 vet deiz, moc’h
savet en o aezamant, label ruz... Pep
tra a gas an desaverien da rankout tre-
men dre servijou ar gevelouri goude-
se : adalek ar boued chatal betek an
ti lazhafi moc’h, en ur dremen dre ar
genetek ha produiot medisinerezh al
loened. Met ouzhpenn ar rediou-se, ar
frejou meran.

Savet hon eus goulennou da servij
kehentifi ar C’hooperl| war an afer-se.
Laret zo bet deomp eo titourou a ne
sell ket ouzhomp pa vez komzet eus
dreistwerzhad pe gevreadou. « Dan
izili hepken e vez roet an titourot-se. »

10—

STRATEGIEZH TUET
WAR BRODUIN MAGADUR

Alies-mat e vez meneget ar servij
pourchas boued ar moc’h evit an de-
saverien. Hervez kontou bet emban-
net ez eo deuet da vout un obererezh
pennan evit ar C’hooperl. Pa larer mat,
gwerzhan boued chatal da zesaverien
rediet da brenan diganto a gas da unan
eus brasan sifr aferiou evit ar geve-
louri, gant tro 500 M€, evit ar bloaz
2022, da laret eo teir gwech muioc’h
eget gwerzh ar moc’h evit ar charku-
terezh (164 M€). « Gwelloc’h e kav d’ar
C’hooperl ober gounidegezh war gein
an desaverien kentoc’h eget en em gan-
nan gant an dasparzherezh bras », a zis-
pleg unan eus anizili kozh.

Ken abred ha 2006 e oa bet an desa-
ver-se gant re all ivez o klask lakaat
renerezh ar gevelouri war ziwall war
ar mont a-dreuz-se a vefe diorren ar
gwerzhan servijou, hervezo. Bodet eo
strolladig an Desaverien emren, en ur
gevredigezh hag a ginnige prenaf en ur
mod emren produiol zo a c’helle bezan
kavet marc’hadmatoc’h eget digant ar
C’hooperl, evel an digontammer pe al
louzou evit yec’hed al loened.

AR PARED N’'INT KET SPAZHET,
HIGENN AN ENFRAMMAN

Didro e anzav Ewen : « An dra nemetahn
a ro c’hoant din chom ganto eo ar pa-
red ne vezont ket troc’het. » Evel meur
a hini all e rank anzav eo bet kemeret
un diviz kalonek gant ar C’hooperl ken
abred ha 2012, hag aoakinnigdachom
a-sav gant ar spazhaf ar moc’h bihan.
Un engouestladur evit aesaat buhez al
loened, gant ar riskl da reif ur c’hwezh
displijus d’ar c’hig®.

Un doare ober hag a zigresk ar garg
a labour, hag a ro tro d’ar moc’h lar-
daf evit ur c’houst disteroc’h. Hervez
studiadennou a c’heller lenn’ e vez
debret 14 % nebeutoc’h a voued gant
ar pared ha n’int ket troc’het, daoust
ma kreskont memestra, hag o deus ur
c’hementad kigennou uheloc’h zoken.
« Gwelloc’h eo talvoudekaet ar moc’h e
mod-se. Daoust d'ar savadurioti kozh em

atant em eus gellet gounit gwelloc’h ma
buhez evel-se », a anzav Didier Lucas,
prezidant kambr labour-douar Aodou-
an-Arvor heg ezel eus ar C’hooperl.
Ronan a oa bet teknisian ar geve-
louri ha deuet eo da vezan desaver
moc’h emren, hag evitan, lakaat e plas
ur c’haier kargou war « aezamant ar
moc’h » (ar pared n'int ket spazhet) a zo
bet evit ar gevelouri un doare splann
da grefivaat o hentenn enframman a
gas ar saverien moc’h da vezai kalz
muioc’h dindan dalc’h ar gevelouri.
« Ur blegenn nevez eo bet ober moc’h
n'int ket spazhet, rak morailhet eo pep tra
bremarni. Ret eo breman d'an desaverien
moc’h prenan an dafar genetek hag al
louzou evit al loened. Met ivez ar maga-
dur evit ar moc’h yaouank-flamm, hag
aze e vez graet ur gounit bras-tre gant ar
C’hooperl. » « Kresket eo bet an enfram-
mari abaoe ma vagomp moc’h n’int ket
spazhet », eme Gilles ivez.

Philippe, ur medisin loened e penn ur
c’habined ispisializet war an desave-
rezh moc’h, klaouiafn an doare-se a zo
deuet diwar abegou ekonomikel da vat
ha n'eo ket abegou yec’hed pe biolo-
giezh : « Nag ar magadur nag ar genetek
o deus tra da welet gant ar fed desevel
moc’h en ur chom hep spazhai anezho,
n'‘eus abeg teknikel ebet da rediai ke-
ment-se an desaverien », emezan.

6] « Odeurs indésirables de la viande de porcs males non castrés : problemes et solutions

potentielles » Séverine Parois, Michel Bonneau, Patrick Chevillon, Catherine Larzul, Nathalie Quiniou,
Annie Robic, Armelle Prunier, INRAE Productions animales, miz Even 2018.

7] « Effets de la non castration (méles entiers ou vaccinés) sur les performances d’engraissement et le
comportement des animaux, la qualité des carcasses et le défaut d’odeur dans la viande : comparaison
avec des males castrés et des femelles » Sandrine Dufourny, Viviane Planchon, Vincent Servais, Jean-
Michel Romnee, Martine Laitat, José Wavreille, Devezh an enklask war ar pemoc’h, 2014

Ret e vez d'an desaverien paean 7.62 € evit pep pemoc’h ha n'eo ket bet roet d'ar C’hooperl.

LAKAAT AN TIEZ
LAZHAN MOC’H DA DREIN

Digresket eo eus 3 %°® an niver a voc’h
eus ar C’hooperl tremenet dre an tiez
lazhan etre 2021 ha 2022, evit tizhout
an niver a 4,6 milion pemoc’h. En ur
blegenn evel-se eo deuet da vezan
ken strategel mirout e izili ken ma
vefe bet divizet, hervez komzou ar re
bet goulennataet ganeomp, ma vefe
krefivaet gant ar gevelouri ar c’hasti-
zou war an desaverien moc’h a glaskfe
dilezel an embregerezh. « Ma vefent
ken krefiv a-se, n'o defe ket ezhomm
stagan an dud evel-se evit ma chomfent
ganto. Pezh o deus ezhomm e gwirionez
eo e vefe produet d’an nebeutan 6 milion
penn moc’h ar bloaz evit ma lakfent o

binviji da vont en-dro », eme Yann gant
dipit.

Hervez ar c’homzou-se e vefe deuet ar
C’hooperl da vout « kalz muioc’h pro-
sezerez ». Pa seller pizh ouzh ar c’hevra-
tou pourchas boued chatal e weler eo
stag an desaverien gant o c’hevelouri
evit pemp bloaz. Met betek-henn, na
gant Cooperl na gant ar c’hoperativou
all ne veze ket lakaet an diferadenn-se
da dalvezout, ha disoursi e veze roet
en-dro o lodenn gevredad d’an izili a
felle dezho mont kuit, hep pledifi gant
an deiziadou termen kevrat. Ul lizher
bet kaset gant ar C’hooperl, a c’heller
lenn war lec’hienn Porelia?, ur strol-
lad saverien moc’h, a ziskouez splann
da skouer eo bet nac’het d’'un desaver

8] « Confrontée a des inflations majeures, Cooperl garde le cap » CerFrance, Emvod meur ar

C’hooperl, 2022

9] Lizher kaset gant ar C’hooperl d’'un den perzh eus ar strollad Porelia, lec’hienn internet Porelia, miz

Eost 2021

moc’h kuitaat diwar an abeg m’en defe
ket doujet ouzh ar badelezh rakke-
menn a dri miz. « Laosket e vezont da
vont kuit gant kazi an holl koperativou !
Se zo gwashoc’h eget strishaat an doareoti
labour e-keit m'eo izeloc’h ar priz eget hini
ar marc’had ! »,ahuanad Ewen, un desa-
ver moc’h hag ezel ar C’hooperl a fellfe
dezhan chench kevelouri.

Strishoc’h ivez ar C’hooperl| war an di-
feradenn er c’hevratou a lak anezhi da
vezan an hini nemeti da zegas moc’h
an desaverien izili. Rak en un en-
dro gwallgaset, p'eo prenet ar moc’h
ganto d'ur priz izeloc’h eget hini ar
marc’had, e vefe techet desaverien zo
da vont da welet lec’h all, daoust ma
rankfent neuze paean 7,62 € a gastiz
evit pep loen ne vefe ket degaset d’ar
Chooperl.  Hervez
Sébastien  Lamour,
bet dilennet e sindi-
kad al Labourerien
Yaouank, ha bet dave
an desaverien evit
ar sindikad, « un dek
bennak a saverien moc’h » o defe bet
ur weladenn urcher abaoe derou ar
bloaz 2023, evit ma vefe gwiriet gan-
to ar werzh moc’h e diavaez kevrat.
Hervez tud all e vefe bet ar C’hooperl
o c’houlenn grofis bezan restaolet sam-
madou a ya betek kantadou milierou a
euroiol evit ar moc’h bet gwerzhet da
gevezerien ar C’hooperl.

Hervez Laurent Dartois, mab prezi-
dant bet ar Chooperl, kontet eo bet
gevier gant ar gevelouri dirak ar justis.
Gant Laurent Dartois e vije goulennet
bezafi paeet ar pezh a dlee dezhan ar

Krenvaet eo bet ar
c’hastizou war ar re
a glaskfe mont kuit

C'hooperl. Ha d’an embregerezh da
c’houlenn 250.000 € dezhan rak sanset
e vije bet gwerzhet pemoc’h er-maez
eus ar gevelouri. Faos e oa an titou-
rou-se. « Diaes eo bet mont kuit, dis-
kouez e oa eus un doare all d'ober », eme
Laurent Dartois.

UN TAMM MAT A CHOUNIDOU
EVIT AN DESAVERIEN

Daoust d’ar goulennou a sav ennai
diwar-benn an doare ma vez meret ar
gevelouri, sklaer eo memestra e anzav
Ewen eman o tennan un tamm brav
a c’hounidou gant an desevel moc’h.
« Gant lod e vez paket goproti medisined,
ha se zo un abeg evit na vefe ket pismiget
gant an darn vras eus ar saverien moc’h.
D'o sonj emaint o vont da c’hounit pa vez
graet gounidot gant ar
C’hooperl », setu preder
Jean-Marc  Thomas,
mouezh aotreet ken-
gevread ar beizanted
evit ar rannvro. Rak
ma rank an desaverien
moc’h labourat euriou hir bemdez, ha
ma n'o deus ket nemeur a vakafsou,
diouzh pezh hon eus gellet klevet en
atersadennou ez eo live o goprou a zeu
da heul : gounit 4.000 da 5.000 € rik
beb miz ne vefe ket dibaot evit rener
un atant moc’h bras a-walc’h. Padal e
vez desaverien moc’h o c’hounit kalz
nebeutoc’h.

War an dachenn broadel, kadarnaet eo
bet gant ministrerezh al Labour-douar
ezeoarsevel moc’h anobererezh gouni-
dusan avefe e bed al labour-douar. E-tro
ar bloavezhiou 2019-2021, a-ramp war

Ur skeudenn vrav he deus c'hoant kaout ar C’hooperl. Ganti eo bet respontet deomp n’'o deus ket

c’hoant ar renerien reifl titourou deomp.

enkadenn ar C’hovid ha brezel Ukraina,
refiverad korvoif kriz (EBE) an desave-
rien moc’h ayafe da a 95.000 € dre vras
dre atant, hervez hor jedadennou. Dre
ma tiskouez ar werzh ouzhpennet (VA)
a paket gant an embregerezh goude
ma vefe tennet ar frejou koskor, ar sifr-
se a verk ur sammad uheloc’h e bed an
desaverien moc’h eget e forzh peseurt
doare gounidegezh. Ar gounidegezhiou
ispisializet evel an avalou-douar hag al
lin,hag ar gwini, a vez sellet outo evel an
daou zoare gounidegezh a bae ar gwel-
lan, a ro un EBE kreiz eus 77.000 € ha
67.000 €. « Mat e c’hounezomp hon bu-
hez », a anzav Francois Valy, prezidant
Kevread broadel an desaverien moc’h
(FNP).

Abeg pe heuliad, gant an desaverien
moc’h e vez ivez « live uhelafi ar postari
arc’hant e bed al labourerien-douar »,
hervez enklask ministrerezh al Labour-
douar. E-keit m'eo bet postet dre vras

14—

war-dro 30 000 € gant an atantou er
Frans etre 2019 ha 2021, gant an de-
saverien moc’h ez eus bet postet tro
61.000 € evit modernaat ha brasaat o
atantou, an div drederenn evit ar sa-
vaduriot. Hervez ar pennadou-kaoz
hon eus graet e vefe an dispignou-se
ar re gentan graet gant an desaverien
yaouank pa rankont en me staliai, etre
1 M€ ha 3 M€ hervezniver al loened hag
an aveaduriou rekiz. « Ma vezes prezh
eus ar Chooperl eo kalz aesoc’h kaout
arc’hant eus an tiez bank », eme Ronan.

« Gant ar savadurioti ez out bac’het
buanoc’h c’hoazh eget gant ar pourchas
boued. Ur wech tapet ganit disoc’hot ar
C’hooperl evit ober war-dro an distao-
ladou loened, (fank hag hafvouez) pe
evit mirout ouzh ar moc’h bihan da vout
flastret, aze n’hellez ket kuitaat ken »,
a zispleg Ronan. Kinnig e zoareou
teknikel evit ober war-ro ar postadu-
riou arc’hant-se a vefe ur mod all evit



ar Chooperl da virout e saverien
moc’h. Goude bezan bet adprenet
Rolland Environnement an em-
bregerezh'® tretan an hanvouez e
2021, n'eus ken met ar C’hooperl a
c’hell dastum an diastaoliou diwar
an atantou bet degemeret an Trac
da skouer, ar sistem rozell-se a zis-
parti an danveziou fetis diouzh an
dourennou, pezh a c’houlenn e vefe
implijet doareou teknikel resis evit
ma vefent kaset kuit eus an atantou.

LAKAAT AN DISRANNERIEN
DA DEVEL

Evit mirout diouzh an desaverien
moc’h da guitaat ar gevelouri ez
eus bet staliet gant ar C’hooper| mo-
railhou teknikel koulz hag ekonomikel,
met en ur warezif strizh ar skeudenn a
ro diouti. « E C’hooperl e kaver gwelloc’h
ober kouez pell diouzh sellot an dud »,
eme un dilennad FNSEA a fell dezhan
chom dizanv. Hag e ouzhpenn c’hoazh:
al lizher bet skrivet e miz C’hwevrer
2023 koulz gant ar sindikad krefiv-se
hag hini al Labourerien Yaouank evit
pismigan digresk ar priziou e-kefiver
ar MPB ne oa ket ur gemennadenn,
met « ur c’hehentin diabarzh evit an izili
hepken ». « Na roit ket ma anv, mod-all e
c’hellfen pakan fest ar vazh », eme Yann
c’hoazh, nec’het anezhan.

N’eo ket dianav d’an desaverien moc’h
an doareou ma c’hellont pakain tao-
liou kenkaz ma vefent o kaozeal d’ar

« Na roit
ket ma anv,
mod-all e
c’hellfen
pa- kan fest
ar vazh »

gazetennerien. Aon zo gant meur a sa-
ver moc’h bet goulennataet ganeomp
ma vefe diwezhat ma vefe kaset moc’h
o atant d’an tiez lazhaf, gant ar riskl
ma vefent tevaet en tu all d’ar pouez
aotreet gant an tiez lazhan.

E miz Even 2023, da geiver an emvod-
meur e oa bet ur strolladig 8 desaver
moc’h o klask lakaat e kaoz strategiezh
ar renerezh. Kresket eo bet neuze ni-
ver a verourien eus 24 da 32%?, evit
skafivaat evel-se pouez an disranne-
rien. « Ur gwir gudenn demokratelezh a
zo. Ne vez ket selaouet mouezh an izili »,
a eilger unan eus ar verourien a gen-
dalc’h da stourm en diabarzh. Diouzh e
du, Bruno Hamon, merour er C’hooperl
abaoe 2012, a zegemer stad an traou
evel m'emaint, ha displegai a ra n'eo

10] « Cooperl rachete Concept Rolland Développement », Yannick Le Bihan, Porc mag, miz Gwengolo 2021
11] «Informations aux adhérents FDSEA/JA, éleveurs de porcs : inquiétude pour les éleveurs face au
décrochage du Cooperl », FRSEA ha JA Breizh, war lec’hienn internet Porelia, miz C’hwevrer 2023

12] « Responsabilité sociétale de I'entreprise » Rentafi kont 2022, Cooperl, miz Even 2023

ket ar C’hooperl « ur c’huzul kér, ne glas-
ker ket kaout tud a-enep. Klas a reomp
sevel ur c’huzul merai unvan tamm-pe-
damm evit kemer divizol a-zoare evit ar
gevelouri. »

MANKOU DEMOKRATEL

Chom a ra desaverien zo etre koun-
nar ha gouzanv e-tal kement a vankou
demokratel. « N'ez an ket dan emvo-
dot-meur ken », eme Ewen gant dipit.
« Kalz goulennot zo gant an desaverien
moc’h, met nebeut a respontoll a vez roet
dezho. Me ‘gav din ez omp erru e penn
ar sistem kevelouri. » N'eman ket a-du
tamm ebet penn-renerien ar C’hooperl
gant se : « Eskemmet e vez alies mat
gant hon c’hevelourien. Dreist-holl pa vez
eus hon emvodou-meur e lech ma vez
moaien d’'an desaverien sevel a bep seurt a
c’houlennotl », eme an den e-karg eus ar
c’hehentin en embregerezh.

Gantuntoullad matalabourerien-douar

bet selaouet ganeomp ez eus bet dis-
paket teodadou, en ur zisplegaf an
diaesteriou a vez ganto evit klask kui-
taat ar sistem lakaet e plas gant ar ge-
velouri. « Rak neus ken met an atantot
brasan a c’hell dont da vezan emren ha
gwerzhaii war-eeun da tiez-lazhari Lerclerc
e Kermenez, pe re ar Socopa (Strollad
Bigard) e Gras (22) », a zispleg Ronan. Un
atant a rank kas ur c’harrad a voc’h bep
sizhun, eme an teknisian kozh, da laret
eo kaout d’an nebeutain 400 gwiz evit
gellet adpakan koust an transportou.
Ar re a vez nebeutoc’h a voc’h ganto
n'o deus dibab ebet all nemet chom din-
dan ar Chooperl, pe c’hoazh da glask
klask o chaiis gant kevelouriou all evel
Evelup, Eureden pe c’hoazh Porc Armor.
« A-benn ar fin ne chomo er C’hooperl| ne-
met ar verourien, hag ar re a zo dindan
dle », a zispleg Gilles c’hoazh.

Kristen Falc'hon ha lvan Logvenoff



LODENN 2

UR C’HOANT KRESKIN DIWAR

GOUST AN DESAVERIEN

En tu all d’an daou di salezonou bet serret, bilafisou diwezhan kontou

ar C’hooperl ha meur alizher diabarzh a ziskouez splann diaesteriou
ekonomikel meur oberour pennafi ar sevel moc’h er Frafis. Hervez an
desaverien hag an arbennigourien ez eo disoc’h ugent vloaz postaduriou
arc’hant e-barzh obererezhiou pelloc’h-pellan diouzh ar produiot labour-
douar. En ur framm a ro da welet un identelezh kevelouri, abaoe 40 vloaz
n'eus ken met ur familh zo bet e penn ar jeu evit e gas d’ur vent bras-meurbet.

} Embannet eo bet e oa koll war an disoc’houi rik, hag e
vefe serret daou di salezonou : diaesteriot ekonomikel
gant ar C’hooperl.

) Erru ezhommou arc’hantaouif ar strollad Cooperl en
tu all d’ar pezh eo gouest sevel : goulenn ara a renerezh
digant ar saverien moc’h ma vefe kompezet ar bilafisou.
) Postaduriou arc’hant pelloc’h-pell diouzh an desevel
moc’h.

'eus ket moaien tremen hep
ober gant produiolu charku-
terezh ar C’hooperl pa ‘z eer
d’'ober e brenadennou er sta-
liou bras, pemai ar gevelouri o fardan
kig-moch evit ar merkou Brocéliande,
Madrange, met ivez re ar merkou das-
parzherien evel Carrefour, Casino, pe
Lidl. N'eo ket stank koulskoude ar ve-
vezerien a oar e oa bet savet ar geve-
louri-se, aroueziet gant ul logo a gaver
damguzhet war ar pakaduriou, ken
abred ha 1964 gant 25 desaver moc’h,
evit tizhout dindan hanter-kant vloaz
ment ur strollad feuriet er CAC 40.
Gant tro 4,7 milion pemoc’h a vez
lazhet evel-se bep bloaz er Frafis, hag
ur sifr aferiot® o tizhout 2,7 miliard a
euroioll ha gant tost da 8.000 impli-
jad, eman ar Chooperl o ren tamm-
pe-damm 83 kevredad. En estrenvro e
kaver un dek bennak anezho, eus Sina
d’ar Stadou-Unanet, en ur dremen dre
Rusia, ar Viet-Nam, Aod-an-Olifant, an
Izelvroiou, ar Suis pe ar C’hanada.
Abaoe ar bloavezhiot 1980 o doa ka-
set postaduriou arc’hant zo bet niveru-
soc’h-niverus abaoe ar bloavezhiou
2000, ha deuet a-benn ar gevelouri da
vestronian penn-da-benn ar chadenn
broduii moc’h, hag evit-se lakaat e
pleustr ur strategiezh gounid tachenn,
met diwar skouer ar c’hengreizan
a-blom. Gant lod eus o is-kevredadou e
vezlazhet ar moc’h, lod all afard ar c’hig,
lod all a sav magadur evit ar moc’h, lod
all c’hoazh awerzh louzou evit al loened

pe danveziou sevel tiez zoken.

Pell-mat eo lod eus is-kevredadou-se
diouzh ar sevel loened. Deuet eo
Lambaol, kavell ar gevelouri, da vezan
rakstal al liesseurtat p'eo bet degeme-
ret eno ur metanaer divent bet igoret
e 2019, ha gant ul labouradeg produin
louzou evit ar yec’hed (heparin, un en-
ep-kaouledus prim ensinklus), ul labou-
radeg digor abaoe 2022.

An is-kevredadou all, bet prenet pe sa-
vet abaoe 2020, evel Aqua Eco Culture,
Rolland Environnement pe c’hoazh
CFMA a sav bezhin, robotou evit tretifi
distaoliou ar sevel moc’h, pe gwerzhan
stummaduriou e bed ar gounez-voue-
derezh. Kement a seurtou liesseurtat

83 is-kevread a zo gant ar C'hooperl, betek
Bro-Sina. Aman e Linzhou e weler un atant gant
1.500 gwizi.

1] « Confrontée a des inflations majeures, Cooperl garde le cap », CerFrance, Emvod meur ar

C’hooperl, 2022

War ar renk evit bezan klozet eman div uzin salezon ar C"hooperl en Erge-Vras (Lampaulaise de
Salaisons) hag e Goussainville e Val-d'Oise (Paul Prédault).

ha ne c’hounezont ket o boued dre ma
vez koll arc’hant ganto hervez an di-
soc’hou bet embannet hini hag hini :
1,7 M€, 1,2 M€ ha 330 K€ evit ar bloaz
20222

AN TREUZFURMIN
LAKAET DIAES

Moaien zo displegain ul lodenn eus
diaesteriot ekonomikel ar C’hooperl
hiriv an deiz gant ar postaduriou
arc’hant-se. Gant an obererezhiou
treuzfurmadur dreist-holl. E dibenn
miz Gwengolo 2023, eo bet embannet
gant ar gevelouri e vefe kaset da benn
un « adframmadur » evit al labourade-
gou salezon. Ha n’eo ket laret ne vo ket
serret re an Erge vras, e-tal Kemper,

(Lampaulaise de Salaisons) kement hag
hini Goussainville er Val d’Oise (Paul
Prédault) e 2024. « Abaoe an diska-
ramzer dremenet [2022, NGAS] e rank
ar Chooperl talan ouzh kudennou kresk
uhel ar priziot ha n'eo ket bet gouest da
zisteurel penn-da-benn, abalamour da re-
diot ekonomikel ar galloud prenan e-touez
traoti all », eme renerezh strollad Aodou
-an-Arvor evit en em justifiai e-barzh
ur pennad d'ar gazetennerien.

E 2017 e oa bet prenet an daou lec’h,
da genver adprenan gant ar C’hooperl
eus meur a gevread eus ar strollad
Turenne-Lafayette?, pa oa hennezh din-
dan freuz-stal barnerezhel. Met n'eo
ket aet stad arc’hant an uzinou-se war
wellaat abaoe m'int bet prenet. Hervez

2] Diellot arc’hant ar C'hooperl Arc Atlantique, lez-varn kenwerzh Sant-Brieg, miz Eost 2023
3] « LAutorité de la concurrence autorise la prise de controle de I'activité de charcuterie salaison de
Financiére Turenne Lafayette (Paul Prédault, Madrange...) par Cooperl Arc Atlantique (Brocéliande) »,

aotrouniezh kevezan, miz Here2017

«Dilaes eo
kaout an
titourou

ar muian
a bouez.»

un implijad eno : « mankout a ra war-
dro un drederenn ampled e pep labou-
radeg evit ma trofent da vat : dre chans
n'eo kouezhet an adframmadur ken met
war an daou lec’h-se evit poent », eme
ur micherour ha fell dezhafi chom di-
zanv. « Ur bloavezh met-tre eo bet 2023
evit an desaverien moc’h, met n'eo ket
ken mat evit ar C’hooperl », eme diouzh
e du Bruno Hamon, desaver moc’h ha
merour kevelouri Lambaol. Hag en
da ouzhpennan : « Bloavezhiol zo a
vez diaes. Met pa serrer lec’hiol bet la-
kaet diaes e reer evel ma rafe pep tad a
familh », ha dre e gomzou e ro e asant
ouzh strategiezh ar C’hooperl.

Diwar dielfennafi ar sifrou kaset da
benn ganeomp e vefe en holl d’an holl
tro 50 M€ a goll war ar gounidou etre
2019 ha 2022 evit ar pevar c’hevre-
dad bet adprenet digant ar strollad
Tuernne-Lafayette. Brocéliande, merk
istorel morzhed-hoc’h ar C’hooperl, ne
‘z a ket kalz gwelloc’h kennebeut, gant

20—

tro 12 M€ a goll war disoc’hou an
hevelep prantad amzer. Ha ne se-
blant ket gwall lafisus postaduriou
arc’hant zo bet graet en estrenvro:
daou is-gevredad eus ar C’hooperl
e Sina (NHL Cooperl JV ha Cooperl
Beijing Trading) a gas o-daou da
11,6 M€ a goll war ar gounidou
evit ar bloaz 2022 hepken, p'emai
ar c’hevredad genetek en Thailand
(Thaifood Nucleus Genetics) o
vont war ur c’holl a 650 K€.
Ha lakaet e vefe ar strollad en ar-
var gant kement a goll ? Poan zo
gantanizilidesaverienmoc’h koulz
ha gant ar sindikalourien kaout
respontou d’o goulennou. « Goulennet
ez eus bet ma vefe prizachet ar c’hontot
met diaes eo bet d’ar prizacher kaout an
titouroti ar muiah a-bouez », hervez dis-
plegadennou ur sindikalour. Hefvel ar
goulennou savet gant ar CGT-Cooperl
war Facebook eo bet embannet e miz
Gwengolo 2023. Pa verzh ez eo erru
izel goprou ar vicherourien ha digres-
ket gounidou an desaverien moc’h e
sofj d’ar sindikad eman « gopridi kouz
ha desaverien deuet da vout an « argem-
menn reizhan » (variable d'ajustement
e galleg) evit politikerezh arc’hant an
embregerez ».

DOAREOU ARC’HANTAOUIN
DIAES DA LONKAN

Abaoe dibenn ar bloavezhiou 1980
eo bet postaduriou arc’hant ar re-
nerezh e-liamm gant ur bromesa :
dre un emouestlain e hollad an hen-
tenn - adalek ar produii boued cha-
tal evit ar moch betek ar gwerzhan



FE pep lec’h eus ar produini kig moc’h eman ar C"hooperl : eus ar boued a vez roet d'al loened betek ar

¢'hig moc’'h a vez gwerzhet.

merzhed-hoc’h - e vefe uheloc’h gou-
nidou an desaverien moc’h. « Alies-mat
e ldrer penaos, er Frafis, seul vui ma c’hel-
lit reoliafi en ardraon d’ar marc’had, seul
vui ma c’hellit pakari gounid. Ur c’hem-
pouez a ranker kaout koulskoude etre
koust ar frammot hag ar pakan talvou-
degezh », eme Maryline Filippi, ekono-
mourez arbennikaet war ar c’hevelou-
riou labour-douar. Hag an desaverien
moc’h o-unan da sevel goulennou ivez
war ar c’hempouez-se a ranker kaout.
« Aozet ez eus bet ur sistem evidomp da
bakan gounidou. Met an holl c’hounidoti
bet dastumet gant an hentenn en dialaez
70 bet tapet gant ar mekanik a oa san-
set profitafi deomp-ni », eme gant keuz
an desaver moc’h Jacques Bohardy er

gelaouenn Porcmag e 2009.4

Er C’hooperl, etre an tiez lazhaf moc’h,
ar produifi boued chatal hag al labou-
radegou charkuterezh « abaoe tri ru-
mmad tud e vez goulennet diganeomp
peurbaeari koust ar binviji industriel
evit ar rummadou da zont. Met n'omp
ket kreizennet war hor micher ken, ha
diskrog omp diouzh ar marc’had ivez »,
eme Yann?®, ezel ar C’hooperl, dipitene
vouezh. Meur a hini, desaverien moch
eveltai, ne gomprenont ket ken pe-
seurt talvoudegezh zo gant an diorren-
se, na pelec’h eo erru tachenn ar geve-
louri hiriv an deiz.

Hervez ar rediou lezennel e rank pep
adprenan pe krouidigezh kevredad be-
zan bet asantet gant ar c’huzul meran,

4] « Avenir porcin : notre histoire éclaire notre présent », Jacques Boishardy, Porc mag, 2009
5] Pa vez tud gant un anv bihan hepken e talv eo bet cheiichet an anv.

—21

f=,
-0
o3
"
©
w
&
9]
S
+4)
S



E 2019 eo bet savet ur metanizer e Lambal (Lambaol), lec’h m’az eo bet ganet ar gevelourd.

ha goude-se votet e-doug an emvod-
meur. « E-doug emvodou zo e vezomp ke-
laouet, met ken luziet eo erru ar prientin
arc’hantaouin ma n’hell kazi den en em
gavout en-dro, ha pa vefed kontouer. »,
eme Mael, un desaver moc’h laouen
memestra dre ma c’hell kaout fred evit
ar moch bet savet gantan.

TAPET BERREK
AN DESAVERIEN MOC'H

Gant ar Chooperl eo bet lakaet
klaoustre war hec’h izili desaverien
moc’h evit talan ouzh an diaesteriou,
evel m'eo bet kadarnaet e-barzh daou
lizher he deus bet kaset dezho. E miz
Ebrel 2023 eo bet kemennet en ul
lizher kentan e vefe digresket priz pre-
nai ar moc’h e-skoaz hini marc’had ar
moc’h e Breizh (MPB). E 1972 e Plerin
(Aodou-an-Arvor) e oa bet savet ar
marc’had diouzh ar c’hresk gant skoa-
zell ar C'hooperl, a oa safiset bezain un

dave evit ar brenerien koulz hag evit ar
werzherien.
Hagentualleusurprizaetwarzigresk
e oa bet kemennet gant ar renerezh
el lizher-se e vefe meur a vuzul o vont
enep an desaverien moc’h : ampellet
an termen paean, eus 6 da 10 devezh,
ha broudet an desaverien da leuskel
produ o gwerzh war ur « gont-red ke-
velet ». E berr gomzou : dav eo d'ar
gounidou e-liamm gant gwerzh o loe-
ned bezaf lakaet da greskifi kapital ar
gevelouri, evit talan ouzh an ezhomm
bras a bostaduriou arc’hant.

Ha setu ar stignad-se, bet diazezet
war izili a-youl vat, deuet da vezan
ur redi e miz Gwengolo 2023. En un
eil lizher eo laouen ar renerezh da
embann eo bet « tridoublet abaoe
pemzek vloaz » ar c’hapitaliou en-
gouestlet. Da laret eo abaoe m’eo bet
anvet Emmanuel Commault da rener.
Met e gwirionez : « Lodenn relativel

ar c’hapital sokial dindan dalc’h an izi-
li 0-unan [...] zo digresket » e-tal kresk
an holding Cooperl, gant ar riskl da
« wanaat ar ren war » ar gevelouri.

El lizher ez eo displeget ivez e vo
digresket c’hoazh priz prenai ar
moc’h. Met al lodenn a vanko d’an de-
saverien a yelo da voueta « lodennout
sokial espern ». Da laret eo e yelo da
greskin kapital sokial ar gevelouri.

FREALZIN AR BOSTERIEN ARCHANT
A-RAOK AN DESAVERIEN MOC'H

Evit gwir, kevala (pe kapital) sokial ur
gevelouriazoedalc’h hec’hiziliazegas
ur sammad a-live gant pezh a broduont
d’ar mare ma teuont e-barzh. Gant an
ekonomour Olivier Frey eo degaset
ar bennaenn-se da
sofnj deomp : « Ur ge-
velouri n’hell ket bout
prenet dre ma n’heller
ket gwerzhan lodennou
sokial an izili. » Evel
m'eo meneget el lezenn, ar postou-
rien arc’hant diavaez n’ hellont nemet
dont e-barzh kevala an is-kevredadou.
Dibosupl eta e vefe tennet da vat di-
gant an desaverien ar gallout kontrolifi
o c’hevelouri.

Pezh zo bet kemennet nevez zo a
c’hellfe neuze bezafi un doare da brien-
tif an dud da glevet ez eus disoc’hou
negativel da c’hortoz, pe e rankfe an
tiez-bank kaout gwarantou ouzhpenn.
« An tu mat p’eo ken bras ar c’hevala, eo
e c’heller gwarantii kaout un amprest
pa c’houlenner unan, ha da ziskouez ur
bilaiis frealzus evit an arc’hantourien »,
eme c’hoazh Patrice Drillet,aoa e penn
ar C’hooperl betek miz Even 2023.

Desaverien moc’h
n’'int ket paeet da
briz ar marc’had

RAKTRES AN DIAZEZERIEN
LAKAET E KAOZ

Fulorifi a ra Laurent Dartois, mab unan
eus prezidanted kozh ar re anavezetan
ar C’hooperl, hag aet da zesaver moc’h
en ur gevelouri all : « Ur sofij kaer eo bet
en em vodani etre peizanted evit gellet
ober kenwerzh asambles. Met dre m'eo
kresket ar gevelouri e oa peadra da zae-
lan. Postaduriot arc’hant e-leizh, er Fraris
koulz hag en estrenvro ha n’int ket spletus,
ha desaverien moc’h ar vro n’int ket paeet
da briz ar marc’had e Breizh ! »

Gant diazezerien ar C’hooperl e oa bet
damwelet ar c’hudennou a oa da zont
gant seurt postaduriou arc’hant, evel
m'eo meneget el levr bet embannet
gant ar gevelouri hec’h-unan da gefiver
he 50 vloaz. Pa oa bet
krouet e oa bet gwar-
antet gant ar strollad
ur « frankiz a bourve-
zadur » ha distaolet
e veze ganto ar sofj
« enframman (pe intégration e galleg)
evit broudan ar gevezerez pourvezin,
servijoti hag hini an tiez-lazhan chatal ».
Difennet groiis e veze en atantou dis-
tagan ar ger « enframman », rak se a dal-
veze e vefe sinet ur gevrat etre un de-
saver moc’h hag ar gevelouri, ha neuze
e veze engouestlet an desaver loened
plegan dirak reolennol mont en-dro an
desevel moc’h, met ivez ar pourvezif
boued chatal ha louzou, kement hag ar
gwerzhan al loened.

Adalek ar bloavezhiou 1970,hag e-tal
an diaesteriou ekonomikel e oa bet ar
gevelouri oc’h en em silai tamm-ha-
tamm en hent-se koulskoude, dre gin-
nig ambroug an desaverien moc’h evit al

— 23



louzaouin loened pe evit ar sevel sava-
duriou. Met pa oa bet adprenet daou di
lazhaf loened e 1978, e Mofiforzh e-tal
Roazhon hag e Lambaol, aze e oa krog
ar C'hooperl da « voulc’hai an troc’h
kentai », hervez komzou kentain prezi-
dant ar C’hooperl, Sébastien Coupé.

Jean-Claude Commault a chomo
skeudenn an hini en deus roet ul lafs
nevez hag un diorren a-vras d’ar ge-
velouri. Anvet e oa bet da bennrener
ar Chooperl e 1982, goude bezafi bet
e-karg eus ar genetek ha goude-se re-
ner ar strollad. Gantan eo ma vo adpre-
net al labouradegou fardan boued cha-
tal Logeais e Gwitreg. N'o doa ket bet
aon anizilida gas dasoijen-drod’ar re-
nerezh pennaennou diazez ar gevelouri
koulskoude, « hag entanet e oa bet an ta-
butoti er c’huzul meran ». Gilles, bet saver
moc’h ha kuitaet gantai ar gevelouri

er bloavezhiou 2000 abalamour d’an
dizemglev don gant ar rener kozh a lar
deomp : « Fellout a rae dezhaf stalian
un uzin fardan boued chatal bep 100
km, hag un ti lazhaf bep 150 km .

En desped d’ar pismigou-se ec’h an-
zav memestra an desaver moc’h ez eo
Jean-Claude Commault un den barrek
war e vicher ha tost ouzh an desaverien
loened. Meuleudi ha ne glever gwech
ebet laret, estreget gant un den eus
ar melestradur, nag en uzinou, nag en
atantou, diwar-benn e vab, Emmanuel
Commault. Rak hennezh eo koulskoude
en deus bet adtapet penn ar renerezh e
2007, hag en doa liesseurtaet an obe-
rerezhioll mioc’h c’hoazh, hag o staliai
ren ur familh hepken e penn ar strollad
evit un daou-ugent vloaz bennak. P’hon
eus bet klasket mont e darempred gant
Emmanuel Commault dre bellgomz evit

kaout sklerijenn diwar-benn stad

ar Chooperl en doa respontet ((
deomp « Mat ar jeu ganin, aet on
da redek ar mintin-man », ha di-
varc’het ar pellgomz gantan...

DINDAN VELI

« Un den debret gant ar c’hoant gal-
loud, ha ne anzav gwech ebet bezani
graet ur fazi bennak », eme Laurent
Dartois, mab ur prezidant bet,
keuz en e vouezh. Kadarnaat ara
evel-se pezh aembann ar sindika-
lourien ha desaverien moc’h zo.
Dindan renerezh Emmanuel Commault
ez eus bet adprenet Brocéliande e 2010,
pezh a verke e oa erru ar gevelouri war
un dachenn ha ne oa bet ergerzhet
gant kevelouri saverien moc’h ebet
betek-henn. Hag ur bazenn ouzhpenn
peo bet prenet ivez un embregerezh
fardai morzhed-hoc’h, o tiskouez e
oa ar Chooperl war hent an enfram-
man a-blom : goude an didamman kig,
ar salezonou. « Ar strollad nemetari a zo
perc’henn war un embregerezh didammari
kig eo ar C’hooperl », a gendalc’h Thomas
Guégan, prezidant rann saverien moc’h
an FRSEA Breizh.

An hevelep hentenn diorren zo bet la-
kaet da dalvezout gant ar Chooperl
peo bet embannet war an ton bras e
miz Ebrel 2021 eo bet adprenet an
ti lazhan Gad e Lambaol Gwimilio
(29). En un emvod kelaouif bet aozet
ganto o-daou eo bet embannet gant
Emmanuel Commault ha Loic Chesnais-
Girard, prezidant Rannvro Breizh¢ e oa

500 post

labour ....
ha n'eus
ket eus
anezho. »

bet krouet « 500 post labour » war al
lec’h a oa bet serret e 2013, padal n'ez
eus bet krouet hini ebet abaoe. Olivier
Le Bras, brudet mat evit bezani bet sin-
dikalour en ti lazhafn ha dilennad e tu
ar muiaf-niver er C’huzul Rannvro a ro
deomp da c’houzout : « Pa vez emban-
net an traou evel-se e roer spi d’un toullad
mat a vicherourien, hag an istor-se a chom
poanius evit kalz a dud amari. Aze hon eus
paket ur flac’had evit un eil gwech. » Savet
hon eus goulennou d’ar renerien diwar-
benn ar sujed-se met n'o deus ket bet
c’hoant respont deomp.

Emmanuel Commault eo ivez en deus
lakaet tamm-ha-tamm ar C’hooperl
da vont er-maez eus hollad frammou
a-stroll bed ar sevel moc’h. « Pellaet omp
diouzh peurrest an hentenn », eme Ewen.
Goude ar reuz a oa bet pa oa bet kui-
taet Marc’had Breizh ar moc’h e 2016
gant an embregerezh Bigard, eo aet
ar Chooperl kuit eus ar framm etre-
micherel Inaporc hag eus an hentenn

6] Tweet eus Loig Chesnais-Girard, war rouedad sokial X, miz Ebrel 2021

kig (Culture viande) e 2020, heg eus
Kevredad Frans an embregerezhiou
charkuterezh ha tinellerezh (Fict) e
2021. E-touez an abegou bet kaset war-
raok evit jusifiaf ma’z afent kuit, « un
diouer adreuzwelusted » a-fet arc’hant’,
hag « un diefedusted war danvezioti zo ».
Dres pezh o deus da rebech an desave-
rien moc’h hiriv an deiz ouzh ar gevelou-
ri. « Pa vez traoti ha ne blij ket deoc’h ken
e rankit kemer divizoti ha mont kuit », a
zispleg Patrice Drillet, prezidant ar ge-
velourietre 2013 ha 2023.

Koll arc’hant e is-embregerezhiou zo,
strategiezhou diorren luziet evit aniizili,
urrenerezhlakaet an arigrap warnigant
ur familh hepken : estreget er C’hooperl|
eo e vez kavet seurt kudennou e bed ar
c’hevelouriou all al labour-douar. E rann

ar saverien sukr ez eus bet reuz ivez er
strollad Tereos e 2018, gant un enka-
denn renerezh hefivel a-walc’h liammet
gant un enkadenn ekonomikel. Tri me-
rour zo bet lakaet er-maez dre ma en-
ebent ouzh strategiezh ar renerezh zo
aet dirak ar justis, gounezet eo bet gan-
to halaket eo bet ar rener kozh er-maez
d’e dro... En o roadennou dave® diwar-
benn doareou meraf ar c’hevelouriol e
tiskler splann an enklaskerien Bertrand
Valiorgue ha Xavier Hollandts e reont
gant ar geriou « emveliezh ar renerien »
eus doareou ober ar c’hevelouriou-se,
pezh a vir ouzh pep hini da gaout « un
doare ensell seder ha kempouez war mont
en-dro ar gevelouri ».

Kristen Falc’hon ha lvan Logvenoff

7] Tamm eus ur pennad bet embannet gant Porelia e miz Eost 2021
8] « Référentiel pour une gouvernance stratégique des coopératives agricoles » Bertrand Valiorgue,
Xavier Hollandts, skol-veur Arvern, miz C’hwevrer 2016

DERENN 3

AN ATANTOU BET PERC’'HENNET

GANT AR C'HOOPERL

Diwar an teuliadol hag a oa bet fiziet ennomp ez eo sklaer eo ar C’hooperl
perc’henn war seizh atant, penn-da-benn pe evit ul lodenn diouto : un atant
arnodii, daou atant sevel saout ha pevar atant sevel moc’h gouestlet d’ar
genetek moc’h Nucleus.

) Gant ar C’hooperl ez eus lodennou e seizh atant.
Prenadennou a chom kuzh p'emaint kontrol diouzh
mont en-dro ur gevelouri.

)} E-barzh lod eus an atantou sevel moc’h askoridik
eman ar strollad o tiorren an enklaskou genetek war e
ouenn moc’h a vez graet Nucleus.

)} Dre ar prenadennou emaii ar gevelouri o tapout
krog er sevel leueou ivez, war batrom ar sevel moc’h.

akrogdavatevefe ar C'hooperl
gant prenadennou atantou
sevel moch ? Dinachan a ra
renerien ar Chooperl, plint
bet goulennet gant Agra Presse e miz
Gwengolo 2023! : « [Adprenari atantoti]
n'emarn ket e-barzh I'ADN ar gevelouri. Ma
vefemp lodennerien en atantou e lakfemp
hollad an izili da gemer risklou », a gadar-
na Patrice Drillet, prezidant ar gevelouri
etre 2013 ha 2023. Evit dileuridi zo eus
bed al labour-douar ez eo ul linenn n’hel-
ler ket treuzifi zoken. « A-enep emaomp.
Klevet hon eus kaoz eus kemer lodennoti e
atantou bet lakaet diaes, tri pe pevar bloaz
zo, met ne oa ket evit padout », eme c’hoazh
Francois Valy, prezidant Kevredad broa-
del ar saverien moc’h. Sklaeroc’h c’hoazh
eo Charlotte Kerglonou, mouezh aotreet
ar Gengevredad Peizanted en ll-ha-
Gwilen : « Digor omp war veur a zoare sta-
liaf peizanted, met ret eo d'an atantoti chom
etre daouarn ar saverien loened, ha neo ket
etre re ar gevelouri. »
Etre daouarn ar Chooperl koulskoude,
lodennou zo eus seizh atant, evel m'eo
lakaet sklaer war teuliadou kontou-
riezh bet studiet ganeomp. Kuzh e chom
ar prenadennou-se, dianav zoken d'an
arbennigourien war an dachenn. « Din
da c’houzout neo ket bet adprenet atant
ebet penn-da-benn gant kevelouri ebet.
Prederiet eo an holl gant ar renevezin rum-
madou. E-sell emaint da ginnig amprestoti
feur mann pe da gemer lodennou met en ur

chom ar bihan-niver memestra », a zispleg
Olivier Frey, ekonomour ispisializet war
ar c’hevelouriou.

Ma cheller fiziah en teuliadou me-
lestradurel?> a c’heller diskoachan, er
bloavezhiot 1990 e oa krog gant ar
postaduriou arc’hant kentan. Met aet
eo an traou war-raok abaoe 2019.
E-barzh pemp eus an atantolu-se n'eo
bet kroget gant ar postaduriot arc’hant
a-boan pemp bloaz zo zoken. Hefvel eo
bewech ar mont en-dro : pa oant tapet
en ur blegenn, tost da vont war o leve,
pe gant diaesteriol arc’hant, e oa krog ar
C’hooperl da bostan arc’hant evit ul lo-
dennig hepken da gentai a-drugarez d’an
is-embregerezh Gufa Beausoleil, a-raok
adprenan hollad al lodennou. A-drugarez
d’ar postaduriou-se deuet tamm-ha-
tamm eo erru ar Chooperl da vezai
perchenn nemetaii pevar atant sevel
loened, keveler muiafi-niver da 85 % en
un atant, ha kevelet bihan-niver eus etre
20 % ha 49 % eus al lodennou evit daou
atant all.

DAOU ATANT DINDAN AOTRE

Un dachenn arnodif® eo breman La Ville-
Poissin, e Henant-Bihan, hini kentai eus
an atantou bet prenet gant ar C’hooperl.
War e lec’hienn internet e tispleg ar strol-
lad gounez-vouederezh e talvez da « arno-
dva evit an obererezhioti enklask ha diorren
war dachenn ar boued a-raok ma vefe kro-
get da lakaat war ar marc’had disoc’hou

1] « Entre coopératives et exploitations, les frontiéres bougent », Agra Presse, miz Gwengolo 2023
2] Diellot justis bet embannet gant SCEA le Bas Chemin, lec’hienn internet Pappers, bet lennet e miz

Meurzh 2024

3] « Apporter le bon nutriment, en bonne quantité, au bon animal, au bon moment » Cooperl, miz

Meurzh 2020

E Henant-Bihan eo bet prenet ti-feurm kentan
ar C’hooperl. La Ville-Poissin a servij hiziv evit
enklaskin war ar genetek.

amprouet an enklaskou » e-touez traou all.
« Ar fed ma vefe un atant arnodifi ne chefich
netra en holl d'an holl : un enframman eo be-
pred, ha kaset betek ar penn pellaii zoken.
Produifi moc’h a reer, mont da reont da lar-
dan hag echuiri a reont evel kig-moc’h »,eme
Charlotte Kerglonou eus Kengevread ar
Beizanted, disfiz en he mouezh.

Hag ezhomm a oa kaout un atant ken
bras ? Hervez an teuliou ofisiel e veze
graet « staliadur rummet evit gwarez an
endro » (ICPE) eus atant La Ville-Poisson,
ha dindan reolenn an aotreou* Gant ar
reolenn-se, an hini strizhaii evit pezh a
sell ouzh an atantou rummet, ez eo rediet
sevel un enklask foran a-raok digerifi un
obererezh sevel chatal, zo bet dalc’het
gant Greenpeace evel dave termenii an
atantou-uzinou. Hervez an nomenkladur
ofisiel e vez lakaet da dalvezout adalek
750plas gwiz. Dalaret eotro peder gwech
keidenn ment un atant sevel moc’h.

En holl e ra daou atant sevel chatal ar
C’hooperlazodindan reolenn an aotreou.
An atant all, war gumun Maoron (56),
zo bet gouestlet d’al lieskementii an
Nucleus, ar ouenn moc’h bet savet gant ar
C’hooperl dre an diuzouennan genetek.

Obererezh ar genetek, diorroet dindan
stumm ur gevelouri tro ar bloavezhiou
1970, zo deuet da vout un isgevredad
penn-da-benn eus ar Chooperl er bloaz
1994 (sellit ouzh al lodenn 1 eus hon
enklask). Gant 5 M€ a zisoc’hou e 2022
evit ar gevredigezh staliet e Sina, ha
300.000 € evit an obererezhiou er Frans,
e c’heller laret ez eo hirivan deizunan eus
ar rannou a zegas ar muiafi a c’hounid d’ar
strollad.

GWIZI A SERVI) AN ENFRAMMAN

Ar pevar atant a oa da labourerien-douar
ovontwar o leve, adprenetint bet gant ar
C’hooperl evit bezaii gouestlet da ziorren
ar genetek Nucleus, o tispakan evel-se ke-
ment ostilh e servij an enframman (lennit
ar pennad kentan). « Ur ouenn sperius-ke-
naf eo Nucleus, hag uhel-mat eo hec’h as-
korad kig, padal n'eo ket troet ar vamm ouzh
he moc’h bihan kement-se. E servij an tiez
lazhani eo, ket e hini an desaverien moc’h »,
evel ma rank anzav Ronan’, bet teknikour
er C’hooperl. Pemai o voc’han, ur wiz a
c’han tro pemzek porc’hell dre vras. Met
dre ma n'eo ket troet ar wiz d'ober war-
dro he moc’h bihan eman ar perc’hell en
arvar da vout gloazet pe flastret gant
ar wiz. « An holl a oar ez eo ur ouenn diaes
ober ganti, ha n'eus disoc’h all ebet eget hini
ar c’haouedoli pouezerez », eme Ronan
c’hoazh.

Ur sistem nevez evit desevel moc’h bihan
zo bet diorroet gant ar C’hooperl gant ar
spi gwarezin ar perc’hell diouzh o mam-
mou ha ne warezont ket anezho a-walc’h.

4] Diell bet graet gant ar SCEA La Ville-Poissin, lec’hienn internet Géorisques, bet lennet e miz

Meurzh 2024

5] Pa vez tud gant un anv bihan hepken e talv eo bet cherichet an anv.

« Gouennadou

a servij al

lazhtiou ha

pas an

desaverien. »

Gronnet e vez ar gwizi gant barrennoti hag
uhelaet un disteran war un doare savenn
heloc’h a ro plas d’ar perchell da gaout
bronnou ar wiz hep bezan en arvar da
vout flastret. Un doare savetein ar moc’h
bihan a goust tro 2.000 € an tamm, gant ar
c’haouedou pouezerez-se® ez eo kraouiet
un tamm muioc’h ar saverien moc’h afelle
dezho magan moc’h yaouank, pa ‘z int bet
rediet da gaout ar ouenn Nucleus en atan-
tou dindan ar gevelouri. Evel m'eo bet ka-
darnaet deomp gant Ronan : « N'heller ket
bezan er C'hooperl ha chom hep ober gant ar
ouenn Nucleus. »

Karget eo atantou ar C’hooperl d'ober
war-dro diuzouennan (seleksionif) ar
pared. Da laret eo da zastum had an
tourc’hed. Goude-se e vez implijet an had-
sewar al lec’h, pe kaset da atantou all lec’h
ma kaver saverien moc’h « liesaerien » azo
ovont da broduin gwizi yaouank aimplijer
evit renevezifi an tropelladou. Strizh-tre
eo an doareou desevel moc’h evit ober

war-dro ar gwizi-se, dre
ma vo kaset al loened da
atantou all er Frans, d’an
Europa pe zoken da Sina :
silet e vez an aer, kaoue-
dou pouezerez ha produii
hep bevastaler (antibio-
tik) : « Ar pal eo gwarantifi
dar bratikot ul live yec’he-
douriezh gant pared ha
parezed, hag evel-se dispa-
kai ar muian posupl barre-
gezhiou genetek al loened,
enur izelaat ar muiari an dispignoti yec’hed »,
a zispleg deomp un implijad eus ar geve-
louri bet goulennetaet gant ar gelaouenn
Réussir Porc’, ur gelaouen a servij da vru-
daf an nevezentioli war dachenn an dese-
vel loened stank-ha-stank, pe askoridik.
Hervez Bruno Hamon, merour er
C’hooperl, moaien zo displegaii an di-
bab adprenai atantou gant ar gevelouri
dre ma 'z eus ur riskl ma yafe an desa-
verien moc’h kuit eus un devezh d’egile.
« Ezhomm hon eus mirout an dorn war an
diuzouennan moc’h. Pouezus-tre eo an tiez-
feurm-se evidomp. » Dreist-holl paweler eo
gant anis-gevredadou genetik e vez graet
ar muian a arc’hant. Gant Nucleus France
eo betembannet undisoc’heus 250.000€
e 2021. Gant embregerezh e Sina Cooperl
genetics eo bet graet 4,7 M€,

PA GROG AR CHOOPERL
GANT AR DESEVEL LEUEOU

Feuket eo bet Michel, desaver loened

6] Eskemm war forum labour-douar 3trois3 diwar-benn interestou ha koustou ar gaouedou, bet

lennet e miz Meurzh 2024

71 « Deux jeunes créent leur atelier de multiplication Nucléus », Claudine Gérard, Réussir Porc, miz

Even 2016

e korn-bro Gwipri-Mezek (35) peo bet
diskoachet e oa bet adprenet un atant
desevel moc’h gant ar C'hooperl en e gér
e 2019. « Neo ket pal ur gevelouri prenari
atantotl. N'eo ket gant an dra-se e c’hellimp
staliai tud yaouank. Gant ar Chooperl e
vez meret ar priziou dija, lakaet da redi pre-
nan boued chatal diganto hag implijout o
genetek ! Ma teu da vezari perc’henn war an
atantotl ouzhpenn-se, ne chomo met un den
epennantraoul, hini rener ar gevelouri »,eme
an desaver hegaset.

A-drugarez d’an daou is-embregerezh, ar
c’hevredadou Azur hag Avenir, eo erru ar
strollad Cooperl da vezai perchenn an
atant sevel moc’h kozh e 2010. Adhefichet
eo bet obererezhiou an atant evit mont
war-zu an desevel leueou da vezan lardet,
war batrom an desevel moc’h, lech m'eo
dispartiet kolenourien ha larderien. Un
dibab justifiet gant Bruno Hamon abala-
mour d’ar redi ampletifi ti lazhai loened
ar Chooperl e Saint-Maixent (79) « a ra
un nebeud leueoti dija » met ivez gant an
ezhomm da « enebifi ouzh Bigard » keveler
pennah ar gevelouri war an dachenn.
Efedus eo bet an atant gant 200 plas evit
al leueou betek 2019, pa ‘z eo bet aotreet
ar Chooperl gant ar prefeti da vrasaat an
atant betek 800 plas®. Brasaat evel-se
en deus roet tro da anavezout anviou ar
berc’henned gwirion, hag alese eo bet
savet a-enep un toullad tud ha lod eus ar
sindikadou. Evel ma lar ar Gengevredad
Peizanted en ul lizher bet skrivet d'ar 7 a
viz Mae 2019 : « N'eo ket renet an atant-se
gant labourerien-douar, met gant ur strollad

Daou eus an ti-feurm bet prenet gant ar
C’hooperl a zo techet da ¢’houlenn an aotre da
vezan savet rak ez eus ouzhpenn 750 loen.

industriel bras », hag arouezius eo eus « an
diouer a gontroll gant al labourerien-douar
war o hentennoti produin hag war o ostilhoti
labour ».

E-tal an tabutou-se e tiviz Thierry
Beaujouan, maer Gwipri Mezek en em
deurel en ur prosezadur. Dalc’het eo bet
ur breud kentan d’an 19 a viz Here 2023
dirak lez-varn melestradurel Roazhon
evit nullan diferadenn ar prefeti a roe
aotre da astenn an atant. War a seblant
n'eo ket bet lakaet e kaoz raktresou hen-
tenn desevel leueou ar C’hooperl gant ar
prosezii-se, rak abaoe eo bet prenet gan-
toun eil atant e Skrigneg (29), e kalon Park
Naturel Rannvroel an Arvorig. Mantret
eo Ariane Malleret, e-karg eus rann al la-
bour-douar gant Greenpeace France : « Al
lanis nevez-se, e kroaz-hent ar stankari hag ar
produin, a zo un harz d'an dae a chom, hini ar
reneveziii ar rummadou labourerien-douar,
hag a zo koulskoude ur redi evit diorren an
doareot desevel loened padus ar beizanted. »

Kristen Falc’hon ha lvan Logvenoff

8] Diferad-prefed diwar-benn kreskif an tiez-feurm a ra gant saout eus ar SCEA Le bas Chemin,

Prefeti Breizh ha lI-ha-Gwilen, miz Mae 2019

9] Diell an dalc’hou publik e lez-varn Roazhon, d’an 19 a viz Here 2023

Lakit hoc’h anv a-benn degemer al lizher-kelaouiii !
Dedennet oc’h gant ar pezh a c’hoarvez er vro ? Gant an
endro hag al labour-douar ? C’hoant ‘peus bezai titouret
pa ‘vez embannet un enklask gant Splann!? Gall areoc’h
heuliafi ha souten ac’hanomp en ur lakaat hoc’h anv a-benn
degemer hol lizher-kelaouin bep miz war www.splann.org

Klevet ‘peus kaoz eus Splann ! ?

Splann ! a zo ur gevredigezh (mod lezenn 1901) a zo he fal dezhi kas da benn en-
klaskou-kazetennin poellek evit an dud e Breizh hag ar bed, e galleg ha brezhoneg.
E Bro-Dreger, e Gwengamp, eman staliet.

Erruet eo Splann ! d’'ur mare eo diaesoc’h diaesan ar jeu evit ar gazetennerien. E
Breizh, ouzhpenn 500 kazetenner o doa sinet ul lizher digor kaset d’ar rannvro e
2020 : ganto e oa bet embannet sklaer ez eus diaezamantou bras evit titourifi mat
an dud diwar-benn industriezh gounez-vouedel ar vro. Kement se a zo, evel-just,
chalus-tre evit ar geodedourien. Soutenet eo bet al lizher-mai gant 50.000 a dud.
Kazetennerien ‘vez paeet gant Splann ! a-benn kas enklaskou don war an hir-der-
men. Pep tra a-drugarez d’ar re a harp ar gevredigezh. Embannet e vezont digoust
war he lec’hien ha gant mediaou a genlabour gant Splann'!

Ur media dizalc'’h...

Muioc’h mui e teu da vezai mediaou gall e daouarn tiez-bank hag embregerezhiou
bras. Ar c’hontrol-mik a vez graet gant Splann ! Arc’hantaouet e ‘vez an enklaskou
gant ar geodedourien ‘zo kizidik ouzh frankiz ar c’hazetennin.

Tost an holl arc’hant ‘vez tapet gant Splann ! ‘zo bet roet gant an dud, en linenn pe
dre chekenn. Gall a ra ivez bezan arc’hantaouet gant kevredigezhiou all a zo kizi-
dig ouzh frankiz ar c’hazetennin, pe gant yalc’hadou ‘zo. Met ne ‘vez ket degemeret
arc’hant na digant embregerezhiou, na digant strolladou politikel, na yalc’hadou
digant strollegezhiou lec’hel. Gant Splann ! ‘neus ket na perc’henner pinvidik na
bruderezh na kevrannegerien (actionnaires, en galleg). Ur c’homite evezh ara war-
dro eus pelec’h e teu an arc’hant a-benn ne yafe ket a-enep karta embann Splann !

... hag a zifenn an enklaskou war an hir amzer

Aet eo da vezain primoc’h-priman bed ar c’heleier. Ganeomp-ni ‘vez difennet ur
c’hazetennin war an hir-amzer a-benn lakaat ar gaoz war sujedou kizidig e Breizh.
O chom er vro emai kazetennerien Splann ! Eus Naoned betek ar Gerveur ha
Lannuon e ‘vez furchet ganeomp a-drugarez d’an titourou kaset deomp hag hon
labour bemdez.

Kredifi a reomp o ‘deus ezhomm ar geodedourien eus enklaskou don ha sirius
a-benn ober o sofj dezho war ar bed. Un doare da reif ostilhot a-benn kompren
enkadenn sokial, an endro hag an demokratelezh.

Adkavit acchanomp war ar rouedadou sokial :

O @ in/

@Splannenquetes  @Splannenquetes  Splann lanceur @Splannenquetes Splann
d'enquétes

Gwriziet mat eo Splann ! E Breizh. Anat eo e ‘vez soutenet ar brezhoneg a zegas
pinvidikaez hag ur sell dishefivel en hol labour. An holl enklaskou ‘vezembannet en
div yezh d’an nebeutan.

Ur stumm kevredigezhel

Splann !‘zo ur gevredigezh lezenn 1901 hag eo dreist-holl dre dud a-youl vat eza en-
dro. En holl, 25 den ouzhpenn ‘zo abaoe eo bet krouet Splann !, tro-dro da 15 anezho
‘zo kazetennerien. Setu an dud a gemer perzh en emvodou-meur hag o ‘deus droet da
votin. Klask a reomp e vefe ar muiail demokratel posubl mont en-dro ar gevredigezh.
Gant ar c’huzul embann ‘vez dibabet sujedolu an enklaskou hag ar gazetennerien avo
o labourat warno. Gant ar c’huzul-se vez roet skoaz ouzh ar gazetennerien ‘zo oc’h
enklask. Mont a ra ivez en darempred gant ar mediaot a embanno pe skigno ar pen-
nadou. Kazetennerien a-vicher indi ar re a gemer perzh er c’huzul-embann. Dilennet
e vezont gant izili ar c’huzul-meran hag, izili ar c’huzul-surentez.

Gant kazetennerien pijisted ‘vez graet an enklaskou ‘zo bet dibabet gant ar c’huzul
embann.

Ober war-dro mont-endro Splann ! a vez graet gant ar c’huzul-se. Pep dilennad a zo
par d’ar re all a-fed pouezh ha kargou. Gant bodad-meur ar gevredigezh e vezont
dilennet.

- Breizh : c’hwezh an amoniak er maez, Caroline Trouillet, miz Even 2021

- Iberdrola. Pa vez louz ar jeu gant an energiezh « naet », Itzel Marie Diaz,
Lena Lopes, miz Meurzh 2022

- Metan : Bec’h d’an atant, Julie Lallouét-Geffroy, Raphaél Baldos,
miz Gwengolo 2022

- Essure : drouk mouget e korf ar merc’hed, Juliette Cabaco-Roger,
Faustine Sternberg, Guy Pichard, Rozenn Le Carboulec, miz Here 2022

- Moc’h fall, Inés Léraud, Kristen Falc’hon, Floriane Louison, miz Gouere 2022
- Brezel ar parkeier, Julie Lallouét-Geffroy, miz Gwengolo 2023

- Cooperl : enklask war un embregerezh pemoc’h ramzel, Kristen Falc'hon, Ivan
Logvenoff, miz Du 2023

- Keuzioti ha girzhier en arvar, Yann-Malo Kerbrat, Nolwenn Weiler, C'hwevrer 2024

Ezhomm ‘neus
ac’hanoc’h Splann'!

[=]ime

) A-benn gopran kazetennerien, tresourien, fredou-hent hag all ‘neus
ezhomm ac’hanoc’h Splann ! Evit poent eo bet arc’hantaouet hag embannet

pevar enklask a-drugarez d’ho tonezonou.

) M’ho ‘peus c’hoant e vefe kendalc’het da vevan ar c’hazetennifi dizalc’h e

Breizh, harpit acchanomp !

Gall areoc’hrein el linenn war www.splann.org pe dre chekenn:
« Da Splann !'» eo dav deoc’h skrivai war ar chekenn ha kas anezhi da

Splann !,
3 plasenn Maez ar Roue, 22200 Gwengamp

— Titourou dagas deomp?

— dokumantou.

Mont en darempred
contact@splann.org
Splann !, 3 plasenn Maez ar Roue, 22200 Gwengamp

Titourou pouezus evit ar gevredigezh ‘zo ganeoc’h ? Dokumantou ki-
zidig pe danveziou e rankfe Splann ! enklask diwar o fennou ?

Kasit deomp ur postel kentaf gant ur chomlec’h hep hoc’h anv (gant
un anv fals ma karit) a-benn displegaf deomp eus petra ‘zo kaoz berr-
ha-berr. Gwelloc’h eo implijout postelou evel Protonmail. Respontet
‘vo deoc’h penaos ober evit kenderc’hel an tabut ha kas deomp an

Splann! Skeudennou Troidigezh
Tiar Vro Kristen Falc’hon, Sten Charbonneau
3,place duChamp-au-Roy ~ We animals media,
22 200 Guingamp France 3 Difazhiet gant

Juliette Cabaco-Roger,
Pennrener an embann Bet heuliet gant Julie Lallouét-Geffroy
Alain Goutal Sylvain Ernault,

Faustine Sternberg
Kazetennerien
lvan Logvenoff, Lakaet brav dalenn
Kristen Falc’hon Anne Caillet-Leroy

Imprimeur Cloitre
ZA Croas-ar-Nezic
29800 Saint-Thonan

